
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն

	18.04.2026թ.

	
	N 01/9-1/10290-2026

	Ուսումնասիրելով Ձեր 14.04.2025թ-ի N ԴԽ//14292-2026 գրությամբ ներկայացված ՀՀ կառավարության որոշման նախագիծը, որով առաջարկվում է ՀՀ 2026թ-ի պետական բյուջեի եկամուտների և ծախսերի ավելացման եղանակով ՀՀ տարածքային կառավարման և ենթակառուցվածքների նախարարությանը տրամադրել 869.8 մլն դրամ, «Էջմիածին» ՋՕԸ-ին տրամադրելու համար, վերջինիս կողմից ջրային ռեսուրսների վրա տնտեսական գործունեության հետևանքով ՀՀ պետական բյուջեի նկատմամբ առաջացած պարտավորությունները մարելու նպատակով (ՀՀ վճռաբեկ դատարանի կողմից 18.03.2026թ. կայացրած վճիռ), հայտնում ենք, որ առաջարկություններ չունենք:
Միաժամանակ առաջարկում ենք Նախագծի տեղեկանք հիմնավորման մեջ բացահայտել, թե ինչ միջոցառումներ են ձեռնարկվում, որպեսզի ՋՕԸ-երի կողմից նվազագույնի հասցվեն ջրային ռեսուրսների տնտեսական գործունեության հետևանքով պատճառված վնասները, կամ իրենց գործունեության արդյունքում ոչ իրավաչափ գործողությունները, հաշվի առնելով նաև այն, որ նմանատիպ նպատակով (նաև եղանակով)՝ ՀՀ կառավարության 26.03.2026թ-ի N 354-Ն «Արմավիր» և «Լոռի» ՋՕԸ-երին տրամադրելու համար ՀՀ տարածքային կառավարման և ենթակառուցվածքների նախարարությանը հատկացվել է 657.4 մլն դրամ, իսկ ՀՀ կառավարության 20.03.2025թ-ի N 320-Ն որոշմամբ, վերաբաշխման եղանակով, «Էջմիածին» ՋՕԸ-ին հատկացվել է 354.0 մլն դրամ, վերջինիս 2020-2022թթ. գործունենության արդյունքում հարուցված դատական գործերի վճիռների արդյունքում կայացրած որոշումների կատարման համար:

